
 

 

 

 

 

 
ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᐊᔪᕈᓐᓃᐸᓪᓕᐊᓂᕐᒧᑦ ᓄᓇᕘᑉ ᐱᕈᖅᐸᓪᓕᐊᓂᖓᓄᑦ 
 

ᔨᐊᓗᓇᐃᕝ – (ᐋᒌᙳ 29, 2008)  
 
ᑲᓇᑕᐅᑉ ᒐᕙᒪᒃᑯᖏᑦ ᓇᓗᓇᐃᖅᓯᓚᐅᖅᐳᑦ $21,601,175 ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑐᕌᖓᔪᓂᒃ ᐅᓪᓗᒥ ᓄᓇᕗᑦᒧᑦ, ᑐᓐᖓᕕᖃᑦᑐᑎᒃ 
ᑕᓪᓕᒪᑦ ᐊᕐᕌᒍᓄᑦ ᐸᕐᓇᐅᑎᒥᒃ, “ᑲᒪᒋᔭᖃᕐᓂᖅ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒥᒃ  ᓄᓇᕗᑦ ᐊᖅᑯᑎᖓ ᓯᕗᔪᑦ” ᐸᕐᓈᖑᓯᒪᔪᖅ ᑖᒃᑯᓇᓐᖓᑦ ᓄᓇᕗᑦᒥ 
ᓱᒃᑲᔪᒃᑯᑦ ᖃᕋᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ (NBDC) ᐱᒋᐊᓕᕋᑖᖅᑎᓪᓗᒍ ᑕᒫᓂ ᐊᕐᕌᒍᒥ.  
 
“ᐊᒃᓱᒻᒪᕆᐊᓗᒃ ᖁᕕᐊᓱᒃᑐᒍᑦ ᐃᑲᔪᖅᑐᐃᓂᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᑦ ᐸᕐᓇᐅᑎᑦᑎᓐᓂᒃ ᐊᖏᓪᓕᒋᐊᖅᑕᐅᓂᖓᓄᑦ ᓱᒃᑲᔪᒃᑯᑦ 
ᖃᕋᓴᐅᔭᓕᕆᔾᔪᑎᑦ ᓄᓇᕗᑦᒥ” ᐅᖃᑦᑐᓂ ᑎᐅᕈ  ᐅᕼᐅᒃᑲᓐᓄᐊᒃ, ᐃᒃᓯᕙᐅᑕᖓᓐ NBDC-ᑯᑦ. 
 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᐃᑦ ᐃᑲᔪᕐᓂᖃᒻᒪᕆᓐᓂᐊᖅᑐᑦ ᓱᒃᑲᓕᕚᓪᓕᖅᑎᑕᐅᓂᖓᓄᑦ ᐱᕙᓪᓕᐊᓂᖓ ᓄᑖᒥᒃ ᐱᔨᑦᑎᕈᑎᓂᒃ ᑐᒃᓯᕌᖑᓯᒪᔪᑦ 
ᓄᓇᕗᒻᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᐊᑐᖅᑎᐅᕙᑦᑐᓄᑦ ᒫᓐᓇᕋᑖᖅ ᑖᒃᑯᐊ NBDC-ᑯᑦ ᐅᖃᓪᓚᖃᑎᖃᓐᓂᕆᓚᐅᖅᑕᖓᓐᓂ. ᑮᓇᐅᔭᐃᑦ 
ᐃᑲᔪᕐᓂᖃᕐᓂᐊᕐᒥᔪᑦ ᐱᓕᕆᔾᔪᑎᐅᕙᑦᑐᒥᒃ ᖃᕋᓴᐅᔭᓕᕆᓂᕐᒧᑦ ᐊᑐᐃᓐᓇᐅᑎᑦᑎᓗᑎᒃ ᐃᓘᓇᖏᓐᓂ ᓄᓇᓕᓐᓂ ᑎᑭᓪᓗᒍ 2013. ᐅᓄᕐᓂᖅᓴᐃᑦ 
ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᓂᐅᕕᕈᑕᐅᓗᑎᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᕋᓴᐅᔭᓕᕆᔾᔪᑎᒥᒃ ᐊᕐᕌᒎᓂᐊᖅᑐᓂ ᑕᓪᓕᒪᓂ. 
 
 “ᐃᓄᐃᑦ ᐊᒃᑐᐊᖃᑎᒌᒋᐊᖃᒻᒪᑕ ᐊᑐᕐᓗᑎᒃ ᓂᐱᒃᑯᑦ, ᐊᑦᔨᓕᐅᕈᑎᒃᑯᑦ ᐊᒻᒪᓗ ᑎᑎᖅᑲᑎᒍᑦ ᐱᓕᒻᒪᔅᓴᐃᓂᕐᒧᑦ ᐊᒻᒪᓗ ᑲᑎᒪᓂᕐᓄᑦ. ᖃᖓᑕᓲᒃᑯᑦ 
ᖃᖓᑦᑕᐅᑎᑦ ᐊᑭᑦᑐᐸᓪᓕᐊᑎᓪᓗᒋᑦ, ᐊᒥᓱᑦ ᑲᑐᔾᔨᖃᑎᒌᑦ ᕿᓂᓕᕐᒪᑕ ᓱᒃᑲᔪᒃᑯᑦ ᖃᕋᓴᐅᔭᓕᕆᔾᔪᑎᒥᒃ ᐊᑦᑎᐊᕐᕈᓐᓇᕈᒪᓪᓗᑎᒃ ᐱᕕᒃᓴᖃᕝᕕᒥᓂᒃ 
ᐊᒻᒪᓗ ᑮᓇᐅᔭᒥᓂᒃ, ᐊᒻᒪᓗ ᑕᒪᒃᑯᐊ ᑕᐃᒪᐃᑦᑐᑦ ᖃᕋᓴᐅᔭᒃᑯᑦ ᑲᑎᒪᓂᐅᔪᑦ ᐊᑐᕆᐊᖃᑦᑐᑎᒃ ᓱᒃᑲᔪᒃᑯᑦ ᖃᕋᓴᐅᔭᒃᑰᕈᓐᓇᐅᑎᓂᒃ,” ᐅᖃᒃᑲᓂᖅᑐᓂ 
ᒥᔅᑕ ᐅᕼᐅᒃᑲᓐᓄᐊᒃ.  
 
ᐱᓕᕆᖃᑎᖃᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ, NBDC-ᑯᑦ ᐊᐱᕆᓂᐊᖅᑐᑦ ᓱᒃᑲᔪᒃᑯᑦ ᖃᕋᓴᐅᔭᓕᕆᔾᔪᑎᓄᑦ ᓂᐅᕕᖅᕕᐅᕙᑦᑐᓂᒃ ᓄᓇᕗᑦᒥ 
ᓴᖅᑮᖁᔭᐅᓗᑎᒃ ᓄᑖᒥᒃ, ᐊᑐᖅᑕᐅᑦᑎᐊᕐᕈᓐᓇᖅᑐᒥᒃ ᓄᓇᕗᑦᒥ ᑲᑐᔾᔨᖃᑎᒌᓄᑦ ᐊᒃᑐᐊᖃᑎᒌᑦᑎᐊᕐᕈᓐᓇᕐᓗᑎᒃ ᑕᑯᒃᓴᐅᔪᓐᓇᑐᒃᑯᑦ ᐊᒻᒪᓗ 
ᓂᐱᓕᐅᕐᓂᒃᑯᑦ, ᓅᑦᑎᕆᒍᓐᓇᕐᓗᓂ ᐊᖏᔪᓂᒃ ᐸᐃᑉᐹᓂᒃ ᐃᓕᓐᓂᐊᖅᑐᓕᕆᓂᕐᒧᑦ, ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᓇᒻᒥᓂᖃᑦᑎᐅᔪᓄᑦ, ᐊᒻᒪᓗ 
ᐊᑐᖅᑕᐅᓲᓂᒃ ᑲᒪᒋᔭᖃᕐᓂᕐᒧᑦ.   
 
2003-ᒥᓂᑦ, NBDC-ᑯᑦ ᑲᒪᒋᔭᖃᑦᑎᐊᖅᓯᒪᒻᒪᑕ ᐅᖓᑖᓄᑦ $16,000,000 ᑮᓇᐅᔭᓂᒃ. ᓄᓇᓕᑦᑎᒍᑦ 25-ᖑᒻᒪᑕ ᓄᓇᓕᓐᓂ ᐱᔨᑦᑎᕋᖅᑎᐅᔪᑦ 
ᓄᓇᕗᑦᒥ, ᑮᓇᐅᔭᓕᐅᖅᑐᑦ ᐊᑭᓖᔾᔪᑎᑎᒍᑦ ᐱᑕᖃᑦᑎᑦᑎᓂᕐᒧᑦ ᕿᓂᖅ ᐱᔨᑦᑎᕈᑎᓂᒃ ᐊᑐᓂᒃ ᓄᓇᓕᓐᓂ. NBDC-ᑯᑦ ᑐᕌᒐᖃᕋᓱᐊᖅᑐᑦ 
ᑕᑯᔪᒪᓪᓗᑎᒃ ᐅᓄᖅᓯᒋᐊᕐᓗᒍ ᑕᒪᓐᓇ ᓄᓇᓕᓐᓂ ᐊᑐᖅᑕᐅᕙᑦᑐᑦ ᐊᒻᒪᓗ ᐱᓕᕆᔾᔪᑎᓂᒃ ᐱᔪᓐᓇᖅᓯᕙᓪᓕᐊᓗᑎᒃ ᐊᖏᓪᓕᒋᐊᖅᑕᐅᓂᖓᒍᑦ 
ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᐱᔨᑦᑎᕈᑎᖏᓐᓂᒃ.   
 
NBDC-ᑯᑦ ᐊᑐᕈᓐᓇᖏᒻᒪᑕ ᒐᕙᒪᑐᖃᒃᑯᑦ ᑮᓇᐅᔭᖏᓐᓂᒃ ᑮᓇᐅᔭᖃᑦᑎᑦᑎᓗᑎᒃ NBDC-ᑯᑦ ᐊᐅᓚᓂᕆᔭᖓᓄᑦ, ᐊᒻᒪᓗ ᑐᕚᖃᕐᓂᐊᖅᑐᑎᒃ 
ᐊᓯᖏᓐᓂᒃ ᑮᓇᐅᔭᓕᐅᕋᓱᐊᖅᑎᓂᒃ ᐃᑲᔪᖅᑐᐃᓗᑎᒃ ᐱᓕᕆᐊᒃᓴᕆᔭᒥᓂᒃ ᐱᔨᑦᑎᕈᑎᓂᒃ ᐃᓄᐃᑦ ᐊᑭᑐᓗᐊᖏᑐᒃᑯᑦ ᓱᒃᑲᔪᒃᑯᑦ 
ᖃᕋᓴᐅᔭᓕᕆᔾᔪᑎᖃᕈᓐᓇᖁᓪᓗᒋᑦ ᓄᓇᕗᑦᒥ ᓄᓇᓕᓕᒫᖏᓐᓂ, ᐊᒻᒪᓗ ᓄᓇᓖᑦ ᐃᑲᔪᖅᑕᐅᒥᓗᑎᒃ ᑕᒪᑐᒧᖓ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᒃᑯᑦ.   
 
ᑎᑎᕋᖅᑎ-ᑮᓇᐅᔭᓕᕆᔨᖓ NBDC-ᑯᑦ, ᓗᕋᐃᓐ ᑖᒪᔅ, ᐅᖃᑦᑐᖅ, “ᓂᕆᐅᒃᑲᓗᐊᖅᐳᒍᑦ ᑭᒃᑯᑐᐃᓐᓇᕐᓂᒃ ᐊᑯᓂᐅᔪᒧᑦ ᑮᓇᐅᔭᓂᒃ ᐃᑲᔪᕈᓐᓇᖅᑐᓂᒃ 
ᑎᒥᖁᑎᒋᔭᑦᑎᓐᓄᑦ ᐊᑭᓕᖅᓱᕆᐊᓕᓐᓄᑦ ᐃᑲᔪᕈᓐᓇᖅᑐᓂᒃ, ᑕᐃᒪᐃᑉᐸᑦ ᐃᖅᑲᓇᐃᔭᖅᑎᐅᖏᓐᓇᓂᐊᖅᑐᓂᒃ ᐃᖅᑲᓇᐃᔭᖅᑎᑖᕈᓐᓇᕐᓂᐊᕐᕋᑦᑕ 
ᐃᖃᓗᓐᓂ.”  
           …2/ 

ᒫᓐᓇᐅᔪᖅ, NBDC-ᑯᑦ ᐱᖃᑦᑕᖅᑐᑦ $200,000-ᓂᒃ ᑮᓇᐅᔭᖁᑎᓪᓗᐊᑕᖏᓐᓂᒃ ᐊᕐᕌᒍᑕᒫᑦ ᑖᒃᑯᓇᓐᖓᑦ ᓄᓇᕗᑦ ᒐᕙᒪᒃᑯᑦ 
ᐱᕙᓪᓕᐊᔪᓕᕆᔨᒃᑯᖏᓐᓂᒃ  (GN EDT). ᑖᒃᑯᐊ ᑮᓇᐅᔭᖁᑎᓪᓗᐊᑕᖏᑦ, ᐱᓕᕆᐊᒃᓴᒫᑎᒍᓪᓗ ᑮᓇᐅᔭᐃᑦ ᑖᒃᑯᓇᓐᖓᑦ GN EDT-ᑯᓐᓂᑦ ᐊᒻᒪᓗ 
ᐃᓄᓕᕆᔨᑐᖃᒃᑯᓐᓂᑦ (INAC) ᐊᔪᓐᖏᑎᑦᑎᕙᑦᑐᑦ NBDC-ᑯᑦ ᓴᖅᑭᑦᑎᔪᓐᓇᖁᓪᓗᒋᑦ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ $21 ᒥᓕᐊᓐᑖᓚᓂᒃ 
ᐃᑲᔫᑎᖃᕈᓐᓇᕐᓗᑎᒃ.   
 
NBDC-ᑯᑦ ᑮᓈᐅᔭᓕᐅᕋᓱᐊᖅᑎᐅᖏᑦᑐᑎᒃ ᑎᒥᐅᔪᑦ ᐋᖅᑭᒃᑕᐅᓚᐅᖅᓯᒪᔪᑦ 2003-ᒥ ᐱᑕᖃᑦᑎᑦᑎᒍᓐᓇᖁᓪᓗᒋᑦ ᐊᑭᑐᓗᐊᖏᑦᑐᒥᒃ ᓱᒃᑲᔪᒃᑯᑦ 
ᖃᕋᓴᐅᔭᓕᕆᔾᔪᑎᒥᒃ ᐃᓘᓇᖏᓐᓂ ᓄᓇᕗᑦ ᓄᓇᓕᖏᓐᓂ, ᐱᑕᖃᑦᑎᑕᐅᓗᑎᒃ ᓇᒻᒥᓂᖃᑦᑎᐅᔪᒧᑦ, ᐱᕙᓪᓕᐊᔪᓕᕆᓂᖅ ᓄᓇᓕᑦᑎᒍᑦ 
ᓯᕗᓪᓕᐅᔾᔭᐅᓗᓂ. ᑖᒃᑯᐊ NBDC-ᑯᑦ ᑲᑎᒪᔨᖏᑦ 7-ᐸᓂᒃ ᐊᑭᓕᖅᓱᑕᐅᖏᑦᑐᑎᒃ ᑲᑎᒪᔨᖃᑦᑐᑦ ᓂᕈᐊᖅᑕᐅᓯᒪᔪᑦ NBDC-ᑯᓐᓄᑦ ᐃᓚᒋᔭᐅᔪᓂᑦ, 
ᑲᑎᒪᔨ ᑎᒃᑯᐊᖅᑕᐅᓯᒪᔪᑦ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ, ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑲᑎᒪᔨᒥᒃ 
ᑎᒃᑯᐊᖅᑕᐅᓯᒪᔪᖅ ᓄᓇᕗᑦ ᑐᓐᖓᕕᒃᑯᓐᓂᑦ.   

ᐅᖃᓪᓚᖃᑎᖃᕈᒪᓗᓂ NBDC-ᑯᑦ ᑲᑎᒪᔨᖓᓂᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖓᓂᒃ, ᖃᐅᔨᒋᐊᖅᕕᒋᒍᒃ:   
ᓗᕋᐃᓐ ᑖᒪᔅ, ᑎᑎᕋᖅᑎ-ᑮᓇᐅᔭᓕᕆᔨ 
ᓄᓇᕗᑦᒥ ᓱᒃᑲᔪᒃᑯᑦ ᖃᕋᑕᐅᔭᓕᕆᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ  
1-888-599-6232, ext 3   lorraine@qiniq.com 
www.nunavut-broadband.ca 

